
Аудан әкімі Мейрамбек 
Шермағанбет Әйтеке би кенті 
мен Қазалы қаласын ара-
лап, бірқатар нысандардың 
жұмысымен  танысты.

Әйтеке би кентіндегі 
№17 Қазалы ауданының 
олимпиадалық резервтің 
мамандандырылған балалар-
жасөспірімдер мектебіне бар-
ды. Бүгінде мектепте спорттың 
13 түрі бойынша 1526 спортшы 
жаттығуда. 

Аудан басшысы ау-
дан орталығының 5 квар-
тал аймағындағы көпқабатты 
тұрғын үйлердің ауласын, 
ойын және спорт алаңдарының 
жай-күйін көріп, тиісті сала 
басшыларына тұрғын үйлер 
аумағының санитарлық-тазалық 
мәселесіне қатысты бірқатар 
нақты тапсырмалар берді.

Әйтеке би кентінің батыс 
аймағында орналасқан «Қамыш 
Орда» ЖШС    әзірлеген  қамыс    
Еуропа елдеріне экспортталу-
да. Шет елдерге шығарылып 
жатқан қамыс аудан аумағынан, 
«Кәукей» аулынан орылып, 
әкелінуде. Бұл жөнінде аудан 
басшысына серіктестіктің жау-
апты өкілі Неждет Ергенбеш ба-
яндады. 

Аудан әкімі өз кезегінде аудан 
тұрғындарын жұмыспен қамтып 
отырған серіктестікке барынша 
қолдау  көрсететінін  жеткізді.

Аудан басшысы Қазалы 
қаласындағы орталық 
саябақтарды, қала көшелерін 
аралап, көшелерді абаттан-
дыру, санитарлық тазалығына 
қатысты қала әкімі Қайрақбай 
Орынбасаровқа бірқатар тап-
сырмалар жүктеді.

ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

АУДАН ӘКІМІ ӘЙТЕКЕ БИ КЕНТІ МЕН ҚАЗАЛЫ ҚАЛАСЫН АРАЛАДЫ

ТЕМІРЖОЛ МЕКЕМЕЛЕРІНІҢ ЖҰМЫСЫМЕН ТАНЫСТЫ

Аудан әкімі   Мейрамбек 
Шермағанбет   аудан    орталығындағы 
теміржол  мекемелерінің        жұмысымен   
танысты.

Алдымен        аудан   басшы-
сы ауданның бас қақпасы сана-
латын – Қазалы теміржол вокза-
лына барды. Вокзал бастығының    
міндетін атқарушы      Жұбатыр 
Әбдіров ғасырдан астам тарихы  бар  
ғимараттың          жұмысымен   таны-
стырды.

Аудан   әкімі  вокзал аумағында 
орналасқан     кәсіпкерлік нысандардың 
сыртқы келбеті мен санитарлық-
тазалығын қатаң сынға алып, тиісті     
сала басшыларына     кемшіліктерді 
дереу қалпына келтіруді  тапсырды. 

Сонымен    қатар,   күніне 600-ге 
жуық      жолаушы   тұрақтайтын  вокзал 
- ауданның    айнасы   екенін   жеткізді.

Мейрамбек   Шермағанбет        
Нұрлан Алмағамбетов басшылық жа-
сайтын Қазалы  локомотив    жөндеу 
зауытытың,  Талғат Әліпбаев   
басқаратын Қазалы вагон       жөндеу       
депосының,  Қазалы электрмен 

ж а б д ы қ т а у      
дистанциясының 
жұмысымен  та-
нысты.

Темір жол 
б о й ы н д а ғ ы 
ұ ж ы м д а р д ы ң 
қол жеткізген 
табыстары көз 
қ у а н т а р л ы қ . 
Республиканың 
әр аймағынан   
алған тапсыры-
стар уақытылы 
о р ы н д а л ы п , 
қ ы з м е т к е р л е р 
жемісті еңбек ету-
де. Бұл жөнінде    
т е м і р ж о л 
м е к е м е л е р і н і ң 
б а с ш ы л а р ы 

егжей-тегжейлі  айтып берді. 
Қазалы   локомотив    жөндеу за-

уыты   1905  жылдан бастап  жұмыс    
істеп келе   жатқан  «ТЭМ-2» тепло-
воздарына күрделі жөндеу жасайтын 
және  күшейтілген техникалық қызмет     
көрсететін  еліміздегі   жалғыз ірі    
өндіріс   ошағы.

Теміржол  мекемелерінен кейін 
аудан әкімі Қазалы темір-бетон 
бұйымдарын     шығару   зауытына 
барды. Зауытта темір жолға,   көпір 
құрылысына   қажетті темір-бетон    
балкалары,   құбырлар,  жоғары 
кернеулі желіге  арналған бағаналар, 
сондай-ақ көпқабатты   үйлер 
құрылысына  қажетті темір-бетон 
бұйымдарының 60-тан           астам 
түрі    өндіріледі.       Бұл жөнінде зауыт     
директоры     Сәбит   Өтегенов   ау-
дан     басшысына    баяндап, зауыттың  
жұмысымен  таныстырды. 

Бүгінгі таңда зауыт ауданымыз-
дан бөлек  басқа  да облыстардағы    
құрылыс нысандарын бетонмен 
қамтамасыз    етуде.

МӘЖІЛІСТЕ САЛЫҚ БАЗАСЫН 
ҰЛҒАЙТУ МӘСЕЛЕСІ ТАЛҚЫЛАНДЫ

Аудан әкімі Мейрам-
бек Шермағанбеттің 
төрағалығымен салық 
базасын ұлғайту 
мәселелері       жөнінде  
арнайы    мәжіліс өтті.

Мәжілісте ау-
дан әкімі бюджеттің 
тиімділігін арттыру ая-
сында салық базасын 
ұлғайту  жұмыстары күн 
тәртібінен түспейтін 
өзекті мәселе екенін 
айтып, бюджетті тиімді 
басқару және сапалы 
жоспарлау  басты міндет  
екенін   жеткізді.

Басқосуда салық 
базасын ұлғайту 
жұмыстарының аудан-
да  орындалуы жөнінде   
Қазалы ауданы  бойын-
ша  мемлекеттік кірістер 
басқармасының басшы-
сы Мейрамбек Ибраи-
мов баяндама  жасады.

Б а я н д а м а ш ы -
дан кейін аудан әкімі      
тиімді салық      саяса-
тын жүргізу, ауданның 
бюджетіне түсімдердің 
толыққанды түсуін, 
тиімді жоспарлануын әрі 
игерілуін сапалы және 
нәтижелі ұйымдастыру 
басты міндет        екенін 
айтып, бұл жұмыстарды 
әрі қарай жандан-
дыру жөнінде тиісті 
сала басшыларына 
нақты тапсырмалар 
жүктеді. Сондай-ақ осы 
мақсатта құрылған ар-
найы жұмысшы топтың 
жұмысын күшейтіп, 

«Туған жерге тағзым» 
акциясы аясында сырт-
та жүрген кәсіпкер 
жерлестерді жергілікті 
жерге тіркету бойынша 
жұмыстарды жанданды-
ру   қажеттігін   ескертті. 

Мәжілісте     күн 
тәртібіндегі негізгі 
мәселеден бөлек 
ауылдық аумақтарды да-
мыту     және тиімділігін 
арттыру,     сондай-ақ 
ауылдық жерлерде өмір 
сүру сапасын жақсарту 
мақсатында атқарылып 
жатқан жұмыстарда 
сөз болды. Бұл жөнінде     
аудандық экономика 
және қаржы бөлімінің 
басшысы   Әліби Әбиев 
хабарлама    жасады. 

Мәжілісте аудан 
басшысы ауданның 
э к о н о м и к а л ы қ 
өркендеуіне шағын 
және орта кәсіпкерлік 
саласының тигізер 
үлесі зор екенін ай-
тып, кент, қала және 
ауылдық      округтерде 
жаңадан    кәсіп ашқысы 
келетін азаматтарға 
жеңілдетілген несие, 
тың жобаларды жүзеге 
асыруға қайтарымсыз 
қаржы беру жөнінде 
түсіндірме жұмыстарын 
жүргізіп, кәсіпкерлікті 
дамытуға жан-жақты 
қолдау көрсету жөнінде 
тапсырмалар берді.

Қазалы ауданы 
әкімдігінің баспасөз 

қызметі

АУЫЛ КӨШЕЛЕРІ, ОРТАЛЫҚ САЯБАҚ, МЕКЕМЕЛЕР АЙНАЛАСЫ ҚОҚЫСТАРДАН ТАЗАРТЫЛУДА

Елімізде өткізіліп жатқан 
тазалық жұмыстарының 
нәтижесінде барлық өңірлер, 
елді мекендер  көркеюде. 
Тек, тазалық            жұмыстары 
ғана емес, көшет отырғызу, 
көгалдандыру жұмыстары 
қарқынды жүргізіліп келеді.  
Қала, кент, ауыл – аймақта      
жұмыстар әліде   жалғасын   таба 

бермек.
«Арықбалық» ауылдық 

округінің орталығы –Жанқожа 
батыр аулында санитарлық 
тазалық        жұмыстары 
басталғалы көптеген нәтижелі 
жұмыстар атқарылуда. Атап 
айтсақ, ауылда 400      түп 
сексеуіл, 500 түп қаламша 
ағаштары, 500 түп тал көшеттері 

отырғызылды. 
Әр апта сайын сенбілікке 

ауылдағы  мекемелердің  
қызметкерлері,     қоғамдық   
жұмысқа тартылғандар  мен 
ауыл тұрғындары, еріктілер 
белсенділікпен атсалысуда. 

Көктемгі      көркейту, 
көгалдандыру,  санитарлық 
тазалық жұмыстары бастау 
алғалы бері көшелер мен 
орталық саябақ, мекемелердің,     
«Ащы көлдің»  айналасы,      7 
гектар  аумақ тұрмыстық қатты 
қалдықтар мен күл-қоқыстардан 
тазартылды. 

Сондай-ақ, шыны ыдыстар, 
пластик құтылар  мен қағаз 
қалдықтары      бөлек сұрыпталып, 
арнайы белгіленген орынға 
жеткізілді.

Ауылдық  учаскелік полиция 
инспекторы  Руслан Ниетали-
ев пен тазалық жұмыстарына 
жауапты маман Қуаныш     
Қимағамбетов әр апта сай-
ын тұрғындарға түсіндірме 
жұмыстарын жүргізіп, 
тазалықты сақтау жөнінде 
ескертпе қағаздарын таратуда. 

Сонымен қатар, ауыл 
маңындағы  «Аққолқа» 
каналының жиегі,     «Егізбай»,     

«Бисенбай»    бұлақтарының 
маңы, арықтар мен жай-
ылма сулардың  айналасы 
қалдықтардан   тазартылды.

Айта кетейік, қазіргі таңда 
Жанқожа батыр аулында «Жа-
сыл аймақ» апталығы аясын-
да №94 орта мектептен түлеп 
ұшқан  түлектері қолға алған 
субұрқақтар жөнделіп, алдағы 
уақытта тұрғындардың игілігі 
үшін   пайдалануға  беріледі.

Туған   жері үшін  аянбай  
еңбек етіп жатқан перзенттері 
барда ауыл  көркейе беретіні 
анық.

Санитарлық       тазалықты 
сақтау жөнінде тұрғындар ара-
сында үгіт-насихат жұмыстары 
жүргізіліп жатқанымен, «Бұны 
мен істемеймін. Маған бұның 
қатысы қанша?» деген ой-
пікірлердің туындайтыны анық.

Дегенмен, табалдырықтан 
басталған тазалық өзің тұратын 
ауылың мен көшеңнің таза 
болуының кепілі.

Ауылыңыз бей-берекет 
қоқыстардан таза болса, басқа 
ауылдарға да үлгі болатыныңыз 
сөзсіз.

 Ұлпан ІБРАШ,
«Тұран-Қазалы»

Көктемгі көркейту, көгалдандыру, санитарлық тазалық айлығы қалай жүргізілуде?

БАТЫР БАБАНЫ ҰЛЫҚТАУ – ҰРПАҚ ПАРЫЗЫ
Әйтеке би кентіндегі 

Р.Бағланова атындағы 
аудандық мәдениет 
үйінде Жанқожа            
Нұрмұхамедұлының 250 
жылдығын атап өтуге байла-
нысты  жиын  өтті.

Басқосуға Әйтеке би 
кенті, Қазалы қаласы және 
ауылдық елді мекендердің 
тұрғындары, аудан-
нан сайланған облыстық, 
аудандық     мәслихаттың  
депутаттары, аудандық 
қоғамдық кеңестің   
мүшелері, мекемелер мен 
кәсіпорындары  басшылары, 
үкіметтік  емес ұйымдардың 
өкілдері   қатысты.

Жиынды аудандық 
мәслихаттың төрағасы Ғазиз 
Әліш ашып, басқосудың 
маңыздылығына  тоқталды.

– Өздеріңізге белгілі, 
Алаш жұртының арын арлап, 
елдік туын көкке көтеріп,  
ұлт-азаттық көтерілісінің 
қаһарманы атанып, өз 
ғұмырында артында өшпес 
із қалдырған Жанқожа 
Н ұ р м ұ х а м м е д ұ л ы н ы ң   
Қазақстан тарихындағы   рөлі 
ерекше. Биыл халқымыздың 
бостандығы  мен тәуелсіздігі 
жолында көз жұмғанша 
күрескен Халық Батырының 
туғанына 250 жыл толып отыр. 
Осыған байланысты өткен 
жылдан бастап еліміздің әр 
өңірінде тұратын азаматтар-
дан бабамыздың 250 жылдық 
мерейтойын атап өту жөнінде 
ұсыныстар түсті. Бұл мәселе   
әлеуметтік желіде  қызу 
талқыланды. Бүгін Сіздердің 
осы ұсыныстарыңызға бай-
ланысты өздеріңізбен бас 
қосып отырмыз, – деген Ғазиз 
Әлмәмбетұлы мерейтой ая-
сында өткізілетін шаралар-
ды сапалы ұйымдастыру үшін 
облыстық және аудандық 
ұйымдастыру комиссиялары 
құрылғанын жеткізді.

Сонымен қатар, мерейтойға 

дейін аяқталуы тиіс шаруалар-
ды тілге тиек етті.

Олардың қатарында 
Әйтеке би кенті мен Қазалы 
қаласының екі аралығындағы 4 
жолақты жолды аяқтау, аудан 
орталығындағы Жанқожа ба-
тыр көшесіне қайта жаңғырту 
жұмыстарын  жүргізу, Жанқожа 
батыр   аулында  «Жайлы мек-
теп» ұлттық жобасы аясында 

салынып жатқан   300 орындық 
мектеп және тағы басқалары 
бар. 

Басқосуда аудандық 
ұйымдастыру комиссиясы 
төрағасының бірінші орынба-
сары, Қызылорда облысының 
құрметті азаматы Самұрат 
Имандосов, аудандық арда-
герлер кеңесінің төрағасы 
Оразғали Бекбанов, аудандық 

ұйымдастыру комиссиясы 
төрағасының орынбасары, 
аудандық қоғамдық кеңестің 
төрағасы Талайлы Бөріқұлақов 
сөз сөйлеп, Халық Батырының 
мерейтойы республикалық 
дәрежеде атап өтілу қажеттігін 
атап өтті.

Сондай-ақ, Жалаңтөс ба-
тыр аулының   тұрғыны    Сайын 
Дәуіт,  Жанқожа   батыр аулының 
тұрғыны Қожас Медеубаев, 
Қожабақы   ауылдық ардагер-
лер кеңесінің   төрағасы Тілек 
Махамашов, «Бозкөл» ауылдық 
ардагерлер    кеңесінің төрағасы 
Жанұзақ Келімбетов, Бека-
рыстан би ауылдық әйелдер 
кеңесінің төрайымы Құралай 
Бекжанова, «Мерей» шаруа 
қожалығының төрағасы Медеу 
Есқожаев, Қазалы қаласының 
тұрғыны Еркін Әбдіраман, 
Е.Бозғұлов атындағы №249 
мектеп-лицейдің педагог-
ұйымдастырушысы, Қазалы 
ауданы       бойынша      жас 
ұстаздардың «Серпін» жа-
стар кеңесінің төрағасы 
Мейірман Меңдібаев,       
аудандық көпбейінді орталық 
ауруханасының    дәрігері    Ме-
рей Жанғабылов  сөйлеп, 
Жанқожа батырдың 250 
жылдық мерейтойын атап 
өтуге байланысты ұсынысты 
қолдайтындықтарын жеткізді.

Осылайша аудандық 
мәдениет орталығына 
жиналған қазалылықтар 
Жанқожа Нұрмұхамедұлының 
250 жылдығын         атап 
өтуді бірауыздан қолдап, 
бабамыздың мерейтой-
ын жоғары деңгейде өтуіне 
атсалысатындықтарын  айтты.

Басқосу соңында Жалаңтөс 
батыр аулының тұрғыны, 
еңбек ардагері Сайын Дәуіт 
ақсақал батасын беріп, жиынға 
қатысушылар жоғары көңіл 
күйде  тарқасты.

Қазалы ауданы 
әкімдігінің баспасөз 

қызметі

ЖОБА
ҚАЗАЛЫ АУДАНЫ БОЙЫНША хАЛЫҚ үШІН ҚАТТЫ ТҰРМЫСТЫҚ 

ҚАЛДЫҚТАРДЫ ЖИНАУҒА, ТАСЫМАЛДАУҒА, СҰРЫПТАУҒА ЖӘНЕ 
КӨМУгЕ АРНАЛҒАН ТАРИфТЕРДІ БЕКІТУ ТУРАЛЫ

Қазақстан Республикасының Экология кодексінің 
365-бабының 3- тармағының  3) -тармақшасына, «Қазақстан 
Республикасындағы жергілікті мемлекеттік басқару және өзін-
өзі басқару туралы» Қазақстан Республикасының Заңының 
6-бабының 1-тармағының 15) тармақшасына сәйкес, Қазалы 
аудандық  мәслихаты  ШЕШІМ ҚАБЫЛДАДЫ:

1.Қазалы ауданы бойынша халық үшін қатты тұрмыстық  
қалдықтарды жинауға, тасымалдауға, сұрыптауға және көмуге 
арналған тарифтері осы шешімнің қосымшасына сәйкес 
бекiтiлсiн.

2.Осы  шешім  оның алғашқы ресми жарияланған күнінен кейін 
күнтізбелік  он  күн  өткен  соң қолданысқа енгізіледі.
                   Лауазымы                                                        Аты-жөні

Қазалы аудандық 
мәслихатының

2024 жылғы «___» _____________
№____  шешіміне қосымша

Қазалы ауданы бойынша халық үшін қатты тұрмыстық қалдықтарды 
жинауға, тасымалдауға, сұрыптауға және көмуге арналған тарифтер

№ Атауы Есептік бірлік Теңге 
(Қосылған құн 
салығынсыз)

1 Жайлы үйлер 1 тұрғын айына 193,93

2 Жайлы емес үйлер 1 тұрғын айына 232,72

ПРОЕКТ
ОБ УТвЕРЖДЕНИИ ТАРИфОв ДЛЯ НАСЕЛЕНИЯ НА СБОР, 

ТРАНСПОРТИРОвКУ, СОРТИРОвКУ И ЗАхОРОНЕНИЕ ТвЕРДЫх 
БЫТОвЫх ОТхОДОв ПО КАЗАЛИСКОМУ РАЙОНУ

В соответствии с подпунктом 3) пункта 3 статьи 365 Экологи-
ческого кодекса Республики Казахстан, подпунктом 15) пункта 1 
статьи 6 Закона Республики Казахстан «О местном государствен-
ном управлении и самоуправлении в Республике Казахстан» Ка-
залинский районный маслихат РЕШИЛ:

1.Утвердить тарифы для населения на сбор, транспортировку, 
сортировку и захоронение твердых бытовых отходов по Казалин-
скому району согласно приложению к настоящему решению.

2. Настоящее решение вводится в действие по истечении де-
сяти календарных дней после дня его первого официального опу-
бликования.

            Должность                                                                      ФИО
Приложение к решению

Казалинского районного маслихата от 
«____» _____________ 2024 года №______

Тарифы для населения на сбор, транспортировку, сортировку и 
захоронение твердых бытовых отходов по Казалинскому району

№ Найменование Расчетная 
единица

Тенге                 
(Без налога на 
добавленный 

стоймости)

1 Домовладения 
благоустроенные

в месяц с 1-го 
жителя

193,93

2 Домовладения 
неблагоустроенные

в месяц с 1-го 
жителя

232,72

«Қазалы ауданының тұрғын үй- коммуналдық шаруашылығы, жолаушылар көлігі және автомобиль жолдары бөлімі» 
коммуналдық мемлекеттік мекемесі

ОРМАН-ДАЛА АЛҚАПТАРЫН ӨРТТЕН ҚОРҒАЙЫҚ
Өрт - барлық апаттың ба-

стауы. Ол   күрделі шығынға 
әкеліп соқтырады. Өртке  
немқұрайлықтан,      селқостықтан 
арылуымыз     керек. Өрт әр түрлі 
жағдайда   шығуы   мүмкін,   соның     
бірі  орман - дала   өрті.  

Теледидардан байқап 
отырсаңыздар         жылдың       
көктем, жаз   мезгілдерінде, 
әсіресе   орман-дала өрті көп 
болады. Бұл өрттер     күннің   
қызуынан шөптердің қурап, 
көгеріп өзі өртенуінен және 
саяжайға       демалысқа   барған 
азаматтар     мен     азаматшалардың        
ошақ құрып,   от    жағып,       өртті 
өшірмей     немқұрайлы      қараусыз      
қалдыру     салдарынан           бо-
лады.   

Табиғатты    қорғауда  ор-
ман            шаруашылығы    
мекемесі қызметінің   маңызы 
зор. Әрбір қорықшы өзіне 
бекітілген учаскесінде бақылауды 
күшейткен   жағдайдайда     өрттің 

шығуы аз болар еді. Өрттердің 
шығу себептері шаруашылық    
басшыларының, жеке   
азаматтардың    көктем айларын-
да       егіске,       бау-бақша егуге 
даярлық       кезінде өртке қарсы 
ережелерді      сақтамауынан. 
Атап айтатын     болсақ,    егіс 
егетін жерлерді, су арнала-
рын    арам шөптерден           та-
зарту үшін өртейді де,      отты 
сөндірмей бақылаусыз қалдырып 
кетеді. Соның          салдарынан 
өрт желдің   әсерімен жан-жаққа 
жайылып табиғатқа қыруар 
зиянын  тигізеді.  Осындай 
жағдайларды болдырмау үшін 
шаруашылық басшылары дала 
жұмысына бөлінген адамдардың 
өртке қарсы ережелерді  қатаң 
сақтауын   талап  етуі  тиіс.       

Шапағат ЕРмЕКБАЕв,
Қазалы ауданының 

төтенше жағдайлар 
бөлімінің бас маманы,

азаматтық қорғау майоры

2024 жылдың 24 
мамыр күні сағат 
16:00-де аудандық 
мәслихаттың тұрақты 
к о м и с с и я л а р ы н ы ң 
бірлескен отырысы 
өткізіледі. Комис-
сия отырысының 
күн тәртібінде 
т ө м е н д е г і д е й 
мәселелер қаралады:

1.Аудандық по-
лиция бөлімінің      
атқарған жұмыстары 
мен алдағы  
міндеттері.

2. Қазалы ауданы 
бойынша экологи-
яны жақсарту және 
қоршаған ортаны 
қорғау, көгалдандыру, 
с а н и т а р л ы қ 
тазалығының  жай-
күйі  туралы.

Қазалы аудандық 
мәслихатының

 аппараты

Хабарландыру

АУДАН ӘКІМІ «ШӘКЕН» АУЛЫНА БАРДЫ
Аудан әкімі Мейрам-

бек Шермағанбет Қарақұм 
беткейіндегі   «Шәкен» ау-
лына барып, елді мекен 
тұрғындарымен кездесті. 

Кездесуде аудан басшы-
сы жыл басынан бері ауданда 
атқарылған жұмыстар жайлы 
баяндап, алдағы жоспарлары-
мен   бөлісті.

Басқосуда ауылдық арда-
герлер кеңесінің төрағасы 
Әзілхан Үмбетов ақсақал ау-
данда атқарылып жатқан 
жұмыстарға оң бағасын беріп, 
алдағы жұмыстарға сәттілік 
тіледі.

«Шәкен»      аулына сапа-
ры кезінде аудан әкімі №134 
мектепті, мектеп жанындағы 
интернатты аралап, ондағы 
сыныптардың жабдықталуын, 
жатын орын, оқу кабинеттерін 

көріп мектеп директоры-
на білім ошағының ішкі және 
сыртқы санитарлық тазалығын 
сақтауды  тапсырды. 

Сонымен қатар, ауыл 
орталығындағы дәрігерлік 
амбулатория,   әкімшілік 
ғимараты, шағын орталық пен 
орталық мешіттің   жай-күйін  
көрді.

Мұнан кейін аудан басшы-
сы «Шәкен» ауылдық округіне 
қарасты «Шилі» елді мекеніне 
барды. Ауылдағы №259 
негізгі мектеп ғимаратында 
тұрғындармен   кездескен аудан 
басшысы ауданда атқарылған  
жұмыстарды баяндады. Одан 
соң   елді-мекендегі дәрігерлік 
пункттің  жұмысымен танысты.

Қазалы ауданы 
әкімдігінің баспасөз

қызметі

ҚАЙРАТКЕР АҒАМЫЗҒА КӨШЕ 
АТЫ ҚАШАН БЕРІЛЕДІ?

Жақында Қазақстан Жазушылар 
Одағының мүшесі, Қазақстан Жур-
налистер Одағы сыйлығының  лау-
реаты, «Құрмет»  орденінің  иегері,  
Қазақстан Республикасының    
мәдениет   қайраткері, Қазақстан   
Республикасының құрметті журналисті,    
Қазалы ауданының құрметті азаматы, 
абыз ақсақал Әлмәмбет Әлішев ағаның   
85  жылдығы ауданда кең көлемде атап 
өтілді. Аяулы жанды еске алғандардың  
арасында «Туған жері, елі үшін аянбай 
тер  төккен ағамызға қашан  көше аты 
беріледі»,-деп қоламтадағы отты қозғап 
үрлегендей пікір білдіргендер болды. 
Осы жәйт қарапайым  қала  тұрғыны  
меніде жиі  толғандырады. Қайраткер 
ағамыз Әлмәмбет Әлішевке  осы кезге 
дейін көше  аты  берілмеуі  ойландыра-
ды. 

Елімізге сіңірген еңбегі ұшан теңіз 
Әлмәмбет ағамызға көше атын беру 
құрметінің  кешегетінін  кім  білген?

Бейбіткүл АРЫСТАНҚЫЗЫ,
Қазалы қаласының  тұрғыны



     18 мамыр 2024 ж4 бет

Газет аптасына екі рет: сәрсенбі және сенбі күндері шығады.
Газет «Тұран-Қазалы» жауапкершілігі шектеулі серіктестігінің бас паханасында компью-

термен теріліп, беттеліп, офсеттік тәсілмен басылды.
Редакция мен баспахананың мекен-жайы: 120400, Қызылорда облысы, Қазалы ауданы, 

Әйтеке би кенті, Қ.Пірімов көшесі, №14 үй. 
Телефондар: директор - 2-17-49, бас редактор - 2-47-77,  бухгалтер -2-60-94, факс 8 (724-

38)2-17-49.
Тарату аумағы: Қызылорда облысы.
Газет табыс етілмесе, 2-13-91 телефонына хабарласуға болады.
Жариялымдар газеттің түпкілікті көзқарасын білдірмейді. Жарнама мазмұнына жарнама 

беруші  жауапты.
E-MAIL: tooturankazaly@mail.ru  Таралымы 11113 дана.

Газет Қазақстан 
Республикасының Ақпарат 

Министрлігінде 2004 жылғы 
15 наурызда тіркеліп, №4801-г 

куәлігі берілген

Меншік иесі: «ТҰРАН-ҚАЗАЛЫ»
жауапкершілігі шектеулі серіктестігі.

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

СЫБАЙЛАС ЖЕМҚОРЛЫҚҚА ҚАРСЫ ІС-ҚИМЫЛ – БАРШАМЫЗҒА ОРТАҚ
Қазіргі таңдағы басты 

мәселелердің бірі – сыбайлас 
жемқорлыққа қарсы іс-қимыл 
болып табылады. Қарапайым 
халықтың мемлекеттік қызметке 
сенімін жоғалтатын, еліміздің 
экономикалық қауіпсіздігіне 
қатер төндіріп, іргесін 
сөгетін қауіптің бірі – сыбай-
лас жемқорлық. Сыбайлас  
жемқорлық  әлемнің кез кел-
ген елінде әлеуметтік құбылыс 
ретінде өмірін жалғастырып 
келеді, ол тек ауқымдылығымен 
ғана ерекшеленеді. Сыбай-
лас жемқорлық әлеуметтік-
экономикалық даму үдерісін, 
нарықтық экономиканың 
құрылуын, инвестициялар тар-
ту процесін тежейді. Елдің 
болашақ дамуына елеулі 
қауіп төндіреді. Қазақстанның 
мемлекеттік саясатының 
негізгі басымдықтарының бірі 
–  сыбайлас жемқорлықпен 
күрес болып табылады. Бұл 
үшін біздің елімізде «Сыбай-
лас жемқорлыққа қарсы іс-
қимыл туралы» Қазақстан 
Республикасының Заңынан 
тұратын құқықтық негіз бар, 
онда «сыбайлас жемқорлық 
– жауапты мемлекеттік лауа-
зымды атқаратын адамдардың, 
мемлекеттiк функцияларды 
орындауға уәкілеттік берілген 
адамдардың, мемлекеттік 
функцияларды орындауға 
уәкілеттік берілген адамдарға 
теңестiрiлген адамдардың, 
лауазымды      адамдардың 
өздерінің лауазымдық 
(қызметтік) өкiлеттiктерін 
және соған байланысты 
мүмкiндiктерiн жеке өзi немесе 
делдалдар арқылы жеке өзіне 
не үшінші тұлғаларға мүлiктiк      
(мүліктік емес) игiлiктер мен      
артықшылықтар алу немесе 
табу     мақсатында заңсыз   пай-
далануы,   сол сияқты игiлiктер 
мен    артықшылықтарды беру 
арқылы осы адамдарды параға 
сатып алу»   деген   анықтама  
берілген.

Қарапайым тілмен айтқанда, 
сыбайлас жемқорлық – бұл 
қызмет бабын жеке бас пайда-
сына  пайдалану.

Қазақстан Республикасының 
сыбайлас жемқорлыққа 

қарсы іс-қимыл туралы Заңы 
Қазақстан Республикасының 
Конституциясына негізделеді 
және осы Заң мен Қазақстан 
Республикасының өзге 
де нормативтік құқықтық 
актілерінен тұрады. Егер 
Қазақстан Республика-
сы ратификациялаған 
халықаралық шартта осы 
Заңда қамтылғаннан өзге де 
қағидалар белгіленген болса, 
онда халықаралық шарттың 
қағидалары қолданылады.

Сыбайлас жемқорлыққа 
қарсы іс-қимыл:

1) заңдылық;
2) адам мен азаматтың 

құқықтарын, бостандықтары 
мен заңды мүдделерін қорғау 
басымдығы;

3) жариялылық пен ашықтық;
4) мемлекет пен азаматтық 

қоғамның өзара іс-қимыл жаса-
уы;

5)сыбайлас жемқорлыққа 
қарсы іс-қимыл шараларын 
жүйелі және кешенді пайдалану;

6) сыбайлас жемқорлықтың 
алдын алу шараларын басым 
қолдану;

7)сыбайлас жемқорлыққа 
қарсы іс-қимылға жәрдем 
көрсететін адамдарды 
көтермелеу;

8)сыбайлас    жемқорлық 
құқық бұзушылықтарды 
жасағаны үшінжазаның 
бұлтартпастығы қағидаттары 
негізінде  жүзеге  асырылады.

Сыбайлас жемқорлыққа 
қарсы іс-қимылдың 
мақсаты қоғамда   сыбайлас 
жемқорлықты жою болып табы-
лады.

2. Сыбайлас жемқорлыққа 
қарсы іс-қимыл мақсатына қол 
жеткізу мынадай:

1)қоғамда сыбайлас 
жемқорлыққа төзбестік ахуалын 
қалыптастыру;

2)сыбайлас жемқорлық 
құқық бұзушылықтар жасауға 
ықпал ететін жағдайлар мен 
себептерді анықтау және 
олардың салдарларын жою;

3) сыбайлас жемқорлыққа 
қарсы іс-қимыл субъектілерінің 
өзара іс-қимылын нығайту;

4)сыбайлас жемқорлыққа 
қарсы іс-қимыл жөніндегі 

халықаралық ынтымақтастықты 
дамыту;

5)сыбайлас    жемқорлық 
құқық бұзушылықтарды 
анықтау, жолын кесу, ашу және 
тергеп-тексеру міндеттерін 
шешу  арқылы  іске  асырылады.

Сондай-ақ, елімізде 
Қазақстанның сыбайлас 
жемқорлыққа          қарсы 
саясатының   2022-
2026 жылдарға арналған 
тұжырымдамасы бекітілді.

Т ұ ж ы р ы м д а м а н ы ң 
мақсаты – мемлекеттің сы-
байлас жемқорлыққа қарсы 
саясатының тиімділігін артты-
ру, сыбайлас жемқорлықтың 
кез келген көріністеріне 
«мүлдем» төзбеушілік ат-
мосферасын қалыптастыру, 
сыбайлас жемқорлықтың 
деңгейін төмендету арқылы 
сыбайлас жемқорлыққа қарсы 
қозғалысқа бүкіл қоғамды 
тарту, Қазақстанда сыбай-
лас жемқорлық деңгейін 
төмендету, сондай-ақ сы-
байлас жемқорлықты азайту 
мақсатында адалдықты тексеру 
(integrity check) жоспарлануда, 
бұл жосықсыз қызметкерлерді 
дер кезінде анықтауға және 
жұмыстан шығаруға мүмкіндік 
береді.

Мемлекеттiк қызметшiлер 
«Мемлекеттiк қызмет туралы» 
және «Сыбайлас жемқорлыққа 
қарсы іс-қимыл туралы» 
Қазақстан Республикасының 
заңдарында және өзге де 
нормативтiк құқықтық актiлерде 
көзделген мiндеттер мен 
шектеулердi ескере отырып, 
өз үлгiсiмен парасаттылықпен 
өз ісінің маманы екендігін 
көрсетуге тиіс.

Осыған байланысты барлық 
мемлекеттік орган, оның ішінде 
«Сарыкөл» ауылдық округі 
әкімінің аппараты сыбайлас 
жемқорлыққа қарсы іс-қимыл 
бойынша тиісті арнайы ор-
гандарды шақыра отырып 
профилактикалық шараларды 
тұрақты түрде өткізеді, яғни 
түсіндіру жұмыстары, семи-
нарлар, «дөңгелек үстелдер», 
конференциялар. Сыбайлас 
жемқорлықтың зияны тура-
лы челлендждер, бейнеро-

ликтер, әлеуметтік желілерде 
түсірілімдер жасалып отыра-
ды. Сонымен қатар, ауылдық 
округтің функционалдық 
міндетіне сәйкес атқарылатын 
қызметтерінің бір саласы 
– салықтық және салықтық 
емес түсімдердің қайнар көзін 
анықтау мен бюджетті салықтық 
түсімдермен қамтамасыз ету 
болып табылады. Салықтық 
төлемдерді уақытында төлеу 
кез келген адамның азаматтық 
міндеті болып табыла-
ды. Еліміздің экономикалық 
өркендеуі мен халықтың 
әлеуметтік жағдайының жоғары 
болуы салықтық және міндетті 
төлемдердің дер кезінде 
өндірілуіне байланысты екені 
айтпаса да түсінікті. Сонымен 
қатар салықтық төлемдердің 
белгіленген түріне байланы-
сты төлену мерзімдері болады. 
Бұған байланысты ҚР «Салық 
және    бюджетке төленетін 
басқа да міндетті төлемдер» ту-
ралы Кодексі (Салық Кодексі) 
әрекет етеді. Қазіргі кезде 
салық және бюджетке төленетін 
басқа да міндетті төлемдердің 
кезеңі, төлеу мерзімі және 
басқа да мәліметтерді әрбір 
салық төлеуші E-salyq Azamat 
мобильді қосымшасы мен kgd.
gov.kz «Алдағы төлемдер» 
сервисінен білуге болады, 
сондай-ақ E-salyq Azamat, 
Kaspi.kz және Homebank 
мобильді қосымшалары арқылы 
салықтық төлемдердіжүзеге 
асыра алады. Осындай жаңа 
технологиялардың ашылуы 
салық төлеушінің уақытының 
үнемделуіне, жаңалықтарды тез 
игеруіне мүмкіндік береді және 
салық төлеуші мен лауазымды 
тұлғалар арасындағы сыбайлас 
жемқорлық әрекеттеріне жол 
бермеуге  зор  әсерін  тигізеді. 

Сөз соңында айтарым: 
«Жаңа Қазақстан» атала-
тын Қазақстанның жаңа са-
яси бағытын патриоттық 
рухта, ұлттық дәстүрді 
құрметтеу арқылы және сы-
байлас жемқорлықсыз құруға 
баршаңызды   шақырамыз.

Рахымжан БЕРДІмҰРАТ,
«Сарыкөл» ауылдық 

округінің әкімі 

ЖЕРгІЛІКТІ ҚОҒАМДАСТЫҚТЫҢ  ЖИНАЛЫСЫ ӨТТІ
«Ақжона»            ауылдық 

округіндегі жергілікті 
қоғамдастықтың жиналысы-
на  жергілікті қоғамдастық 
мүшелері, «Ақжона» ауылдық 
округінің әкімі,     ауыл 
тұрғындары   қатысты.

Жиналыста ҚР Үкіметінің 
2014 жылғы                  24 
ақпандағы № 138 қаулысымен 
бекітілген «Әкімшілік-аумақтық 
бірліктерге, елді мекендердің 

құрамдас бөліктеріне 
атау беру,оларды қайта 
атау,  сондай-ақ олардың 
атауларының транскрипци-
ясын нақтылау мен өзгерту 
кезінде тиісті аумақ халқының 
пікірін ескеру қағидаларына» 
сәйкес  «Ақжона» ауылдық 
округінің орталығындағы ата-
уы жоқ «Шаңауыл» көшесін,   
«Шаңырақ» деп қайта атау 
жөнінде   мәселе   қаралды. 

Жиналыста «Ақжона» 
ауылдық округіндегі жергілікті 
қоғамдастықтың төрағасы 
Нұрадин Пәуеш сөз сөйлеп, 
қоғамдастық  мүшелерінен 
көше атауын өзгерту жөнінде 
пікірлерін  сұрады.

Жергілікті қоғамдастықтың  
мүшелері    Амантай 
Сәрсенбаев пен Роза  Рашова 
«Майдакөл» аулындағы ата-
уы   жоқ  «Шаңауыл»  көшесін 

«Шаңырақ»    атауымен қайта 
атау   жөніндегі   ұсынысты 
қолдап сөз сөйледі. Олардың     
сөздерін     қоғамдастық 
мүшелері түгел қуаттап дауыс 
берді.

«Ақжона» ауылдық округінің 
жергілікті қоғамдастық  
жиналысының   шешімі 
облыстық ономастикалық 
комиссияға  ұсынылды.

Г.ДәРІБАЕвА


